
Rhagymadrodd a throsolwg  

 

Cyd-destun 

Fel rhan o gyflawni Strategaeth Llunio ein Lles i’r Dyfodol Bwrdd Iechyd Prifysgol Caerdydd a’r Fro, sefydlwyd cyfres o raglenni newid â blaenoriaeth 

strategol yn ystod 2021-22, gan gynnwys Llywio Iechyd ein Poblogaeth i’r Dyfodol (SOFPH). Mae’r cynllun hwn yn disgrifio SOFPH mewn rhagor o fanylder, 

gan gynnwys y rhaglenni cyflawni â ffocws iddynt cychwynnol. 

Mae gan y Bwrdd Iechyd gyfrifoldeb statudol i ddiogelu a gwella iechyd y boblogaeth, ynghyd â gofyniad i ddangos yr egwyddor datblygu cynaliadwy a 

nodir yn Neddf Llesiant Cenedlaethau’r Dyfodol. Mae’r egwyddor hon yn ei gwneud hi’n ofynnol i sefydliadau flaenoriaethu atal, yr hirdymor, integreiddio, 

cydweithio a chynnwys. 

Dull systemau yw SOFPH sy’n nodi ac yn mynd i’r afael â materion iechyd y boblogaeth nawr ac i’r dyfodol, gan wella iechyd, atal afiechyd a lleihau 

anghydraddoldebau mewn canlyniadau iechyd ymhlith trigolion a chymunedau yn ein hardal. 

Mae’r cynllun hwn yn cymryd lle ac yn disodli ein cynlluniau iechyd y cyhoedd lleol blynyddol blaenorol, ac mae’n rhan o gynllun tymor canolig integredig 

(IMTP) BIP Caerdydd a’r Fro ar gyfer 2022-25. Gan ei fod yn cael ei ysgrifennu yng nghyd-destun ail flwyddyn y pandemig Covid-19, gyda staff iechyd y 

cyhoedd lleol yn blaenoriaethu’r ymateb i’r pandemig, mae hwn o reidrwydd yn grynodeb cryno o’n dull gweithredu. O ystyried profiad y 18 mis diwethaf, 

bydd y cynllun hwn yn parhau i fod yn hyblyg, gyda’r hyn y bwriedir ei gyflawni yn cael ei adolygu i fyny neu i lawr yn dibynnu ar bwysau Covid-19. 

 

Anghenion iechyd ein poblogaeth 

Mae camau gweithredu iechyd y boblogaeth ledled Caerdydd a’r Fro yn ymateb i anghenion iechyd yr hanner miliwn o drigolion sydd yn ein hardal. Mae’r 

rhain yn cynnwys: 

 Anghydraddoldebau iechyd - anghydraddoldebau hirdymor mewn canlyniadau rhwng pobl sy’n byw yn ein hardaloedd mwyaf a lleiaf difreintiedig, 

a’n cymunedau lleiafrifoedd ethnig. Mae’r anghydraddoldebau hyn wedi’u hamlygu a’u cynyddu ymhellach gan y pandemig Covid-19, ac fe’u 

disgrifir yn fanylach yn adroddiad Cyfarwyddwr Iechyd Cyhoeddus 2020, Gadael neb ar ôl yng Nghaerdydd a Bro Morgannwg 

 Demograffeg - mae ein poblogaeth yn heneiddio ar gyfartaledd. Mae tueddiadau blaenorol mewn twf poblogaeth wedi arafu 

 Ffactorau risg ar gyfer afiechyd - mae’r rhain yn gofyn am weithredu ar lefel yr amgylchedd a phenderfynyddion iechyd ehangach, yn ogystal â 

chefnogi unigolion. Mae llawer wedi cael eu gwaethygu gan y pandemig: 

o Nifer is-optimaidd yn cael eu himiwneiddio 

o Bod dros bwysau a gordewdra 

o Ansawdd aer gwael a’r argyfwng hinsawdd 

o Defnydd o dybaco 

https://cavuhb.nhs.wales/files/public-health/key-publications/dph-report-2020-pdf/

o Yfed alcohol 

o Ynysigrwydd cymdeithasol ac unigrwydd 

 Covid-19 - mae angen i ni amddiffyn trigolion bregus a lliniaru yn erbyn amrywolion o’r firws yn y dyfodol 

Cyhoeddir rhagor o fanylion am anghenion ein poblogaeth mewn tri asesiad ffurfiol yn 2022: yr asesiad poblogaeth ar gyfer y Ddeddf Gwasanaethau 

Cymdeithasol a Llesiant (sy’n cwmpasu rhanbarth Caerdydd a’r Fro), a dau Asesiad Llesiant ar wahân a baratowyd ar gyfer y Ddeddf Llesiant Cenedlaethau’r 

Dyfodol (un yr un ar gyfer Caerdydd a’r Fro). Mae’n bosibl y cynhyrchir asesiadau anghenion iechyd pwrpasol eraill drwy gydol cyfnod y cynllun hwn. 

 

Trosolwg 

Mae tair prif elfen i’r rhaglen SOFPH: gweithio gyda sefydliadau partner; integreiddio atal mewn rhaglenni strategol eraill y BIP; a rhaglenni iechyd y 

cyhoedd lleol arbenigol, gan gynnwys prosiectau system graidd. Disgrifir y rhain yn yr adrannau sy’n dilyn. 

Disgrifir ein hymateb rhanbarthol i'r pandemig Covid-19 yng Nghynllun Atal ac Ymateb Covid-19 Caerdydd a Bro Morgannwg, a gyhoeddir ar wahân. 

Byddwn yn parhau i ddarparu arbenigedd iechyd cyhoeddus i’r ymateb rhanbarthol, trwy Brofi Olrhain a Diogelu a’r rhaglen frechu torfol. 

  

https://cavuhb.nhs.wales/news/home-page-news/test-trace-protect-service-sets-out-plans-for-next-phase-of-pandemic-response/06836-prevention-and-response-pdf/

Gweithio gyda sefydliadau partner 

 

Mae partneriaethau’n fecanwaith allweddol ar gyfer cyflawni’r rhaglen SOFPH, gyda gweithredu ar y penderfynyddion iechyd ehangach yn cael eu harwain 

drwy’r Byrddau Gwasanaethau Cyhoeddus (BGC) yng Nghaerdydd a’r Fro, a chynlluniau corfforaethol awdurdodau lleol. Mae hyn yn cynnwys gweithredu ar 

ddatblygiad economaidd teg, tai a digartrefedd, yr amgylchedd, addysg a diogelwch cymunedol. 

Arweinir gweithredu ar gamau penodol mewn bywyd (dull cwrs bywyd) drwy gyfrwng y Bwrdd Partneriaeth Rhanbarthol, drwy’r partneriaethau Dechrau Da, 

Byw’n Dda, a Heneiddio’n Dda, y mae pob un ohonynt yn cynnwys mewnbwn iechyd y cyhoedd arbenigol. Mae hyn yn cynnwys gwaith a arweinir gan 

bartneriaid a’r Bwrdd Iechyd yn ymwneud â’r blynyddoedd cynnar, ac iechyd meddwl ac emosiynol. 

Bydd iechyd y boblogaeth ac atal yn elfen graidd o adferiad partneriaeth a chynllunio adnewyddu ar ôl y pandemig - bydd hyn yn cwmpasu’r 

penderfynyddion ehangach (dull ‘iechyd y cyhoedd ym mhob polisi’) a rhaglenni gwaith arbenigol penodol. Bydd ffocws hefyd ar fesur gwelliannau a 

chanlyniadau. 

Roedd adroddiad Cyfarwyddwr Iechyd y Cyhoedd 2020 yn canolbwyntio ar anghydraddoldebau iechyd, gyda’r nod o helpu i flaenoriaethu gwaith 

partneriaeth ar iechyd y boblogaeth ac atal. 

 

 



Llywio Iechyd ein Poblogaeth i’r Dyfodol    4 

Integreiddio atal mewn rhaglenni strategol eraill y BIP 

 

Er mwyn gwireddu ein huchelgeisiau i wella canlyniadau iechyd a lleihau anghydraddoldebau iechyd, mae angen i’n holl raglenni gynnwys atal, ymyriad 

cynnar a chynlluniau i symud yn nes at wraidd y mater, a chynllunio ar sail anghenion y boblogaeth a nodir, nid yn unig y galw am wasanaethau. Mae hyn 

yn cynnwys ein rhaglenni strategol - Llunio ein Cymunedau i’r Dyfodol, Llunio ein Gwasanaethau Clinigol i’r Dyfodol a Llunio ein Hysbytai i’r Dyfodol; ein 

rhaglenni adfer gweithredol megis gofal sylfaenol a gofal wedi’i gynllunio; a rhaglenni ‘Galluogi’ gweithlu, digidol a data. Mae atal hefyd wrth wraidd y 

rhaglen newydd Llunio ein Gofal Iechyd Cynaliadwy i’r Dyfodol (ni ddangosir hon yn y diagram isod). 

Byddwn yn annog cynllunio llwybrau gofal ar sail anghenion, ac yn chwilio am dystiolaeth bod y llwybr gofal wedi’i symud at wraidd y mater, tuag at atal 

(sy’n rhan o’n dull gofal wedi’i gynllunio cynaliadwy). Byddwn yn darparu cyngor a chefnogaeth er mwyn sicrhau bod ein lleoliadau o faint priodol ar gyfer 

anghenion y boblogaeth a llwybrau gofal yn y dyfodol; a bod ein hystâd yn cefnogi staff, cleifion ac ymwelwyr i aros yn iach, ac yn cael effaith fechan iawn 

neu gadarnhaol ar yr amgylchedd ac ansawdd aer. 

 

 



Llywio Iechyd ein Poblogaeth i’r Dyfodol    5 

 Rhaglen waith ein system graidd 

 

Gweithredir drwy bum prosiect system graidd, gan gydgysylltu gweithredu trawsbynciol ar ein blaenoriaethau allweddol. Y rhain yw: Brechu ac imiwneiddio; 

Pwysau iach: Symud Mwy, Bwyta’n Iach; Mynd i’r afael ag anghydraddoldebau iechyd yn systematig; Amgylchedd cynaliadwy ac iach; a Rhaglenni a 

argymhellir gan King’s Fund. 

 

 

Mae cynlluniau lefel uchel ar gyfer pob un o’r prosiectau hyn ar gyfer 22-23 ynghlwm yn yr Atodiad, isod. Rydym hefyd yn cynllunio dros dro i gomisiynu 

modelu galw am ofal iechyd yn seiliedig ar anghenion y boblogaeth yn y dyfodol yn ystod 22-23; a gwneud gwaith i wella cynhwysiant a thegwch i grwpiau 

agored i niwed yn y rhanbarth.  

Rhaglenni arbenigol eraill 
 

Mae ein rhaglenni arbenigol eraill yn cynnwys y blaenoriaethau isod ar gyfer 22-23. Bydd cyllid atal a blynyddoedd cynnar (PEY) Llywodraeth Cymru yn 

cyfrannu at gymorth rhoi’r gorau i ysmygu ar gyfer cleifion mewnol, lleihau ysmygu yn ystod beichiogrwydd, a chefnogi atal yn unol â strategaeth Pwysau 

Iach: Cymru Iach. 

 Tybaco 

o Dros 80% o’r holl Fferyllfeydd Cymunedol i gynnig naill ai Gwasanaeth Rhoi’r Gorau i Ysmygu Lefel 2 neu Lefel 3 

o ‘Gorfodi Uwch’ Deddfwriaeth Di-fwg gyda thîm Dim Ysmygu pwrpasol 

o Cynnydd (o waelodlin o 44%, 2019-2020) yn nifer y menywod beichiog sy’n ysmygu sy’n ymgysylltu â Gwasanaethau Rhoi’r Gorau i Ysmygu 

o Datblygu ein Gwasanaeth Rhoi’r Gorau i Ysmygu cleifion mewn ysbytai i gynyddu nifer yr ysmygwyr sy’n ymgysylltu’n rheolaidd â 

gwasanaethau rhoi’r gorau i ysmygu  

 Gweithgarwch Corfforol  

o Lansio Strategaeth Gweithgarwch Corfforol a Chwaraeon Caerdydd (2022-2027) a chyflawni yn erbyn y cynllun gweithredu 

 Alcohol 

o Cyflawni yn erbyn cynlluniau gweithredu’r Bartneriaeth Alcohol Cymunedol (PAC) ar gyfer Caerdydd a Bro Morgannwg 

o Cyflawni yn erbyn cynllun gwaith Grŵp Alcohol y Bwrdd Cynllunio Ardal – i gynnwys ffocws ar fwy o sgrinio mewn gofal sylfaenol ac eilaidd. 

 Iechyd rhywiol 

o Cefnogi argaeledd ychwanegol Dull Atal Cenhedlu Gwrthdroadwy Hirdymor (LARC) mewn ardaloedd o amddifadedd uchel 

 Atal cwympiadau 

o Cyflwyno clinigau Cadw’n Sefydlog ymhellach ar draws Caerdydd a’r Fro, gan gynnig gwasanaeth rhithwir ac wyneb yn wyneb 

o Ymgorffori asesiadau risg cwympiadau ar gyfer pobl 65+ oed mewn ymarfer gweithwyr iechyd a gofal cymdeithasol proffesiynol perthnasol  

 Ysgolion a chyn-ysgol iach 

o Cynnig Dull Ysgol Gyfan ar gyfer Lles Emosiynol a Meddyliol i bob ysgol o fis Ebrill 2022 

o Parhau i weithio mewn partneriaeth i gefnogi ysgolion i ddatblygu dull ysgol gyfan ar gyfer y 7 maes pwnc. Gweithio mewn partneriaeth i 

ddatblygu Dull Ysgol Gyfan ar gyfer 7 maes pwnc iechyd Cynllun Rhwydwaith Ysgolion Iach Cymru. 

o Gwahodd 10 lleoliad gofal plant arall i ymuno â’r rhaglen ‘Hyrwyddo Strategaethau Meddwl Amgen’, gan wneud cyfanswm o 20 lleoliad yn 

cymryd rhan o fis Mawrth 2022. 

o Recriwtio 5 lleoliad gofal plant arall i ymuno â’r ‘Cynllun Cyn Ysgol Iach a Chynaliadwy’ 

o Parhau i ddatblygu perthynas waith agos gyda Rhaglen Ysgolion Iach Caerdydd 

 Lles meddyliol 

o Gweithredu strategaeth atal hunanladdiad a hunan-niwed 

Canlyniadau ar lefel poblogaeth 

 

Imiwneiddio 

 % y plant sydd wedi cael y brechlynnau a argymhellir erbyn eu bod yn 4 oed y we   

 % yr oedolion sydd wedi cael 2 ddos o frechlyn Covid y we  

 

Symud Mwy, Bwyta’n Iach 

 % y plant 4/5 oed sydd yn bwysau iach y we 

 % yr oedolion sydd yn bwysau iach y we 

 

Tybaco 

 % yr oedolion sy’n ysmygu y we 

 

Anghydraddoldebau 

 Bwlch mewn disgwyliad oes iach adeg geni rhwng y mwyaf a lleiaf difreintiedig (mynegai llethr o anghydraddoldeb) – yn cael ei ddiweddaru’n 

ysbeidiol, tra’n aros am ddiweddariad gan Arsyllfa Iechyd Cyhoeddus Cymru yn 2022 

 Bwlch yn y nifer sy’n cael brechiad yn blentyn rhwng cwintelau’r boblogaeth leiaf a mwyaf difreintiedig, gyda chyfraddau’n symud i fyny tuag at y 

goreuon 

 

Yr Amgylchedd 

 Cymedr blynyddol NO2 yng Nghaerdydd (Stryd y Castell - y we) a’r Fro (Heol Windsor Penarth - y we) 

  

 

 

  

http://www.wales.nhs.uk/sites3/page.cfm?orgid=457&pid=54144#1
https://phw-tableau.cymru.nhs.uk/#/views/COVID19vaccination-HBsurveillancereportversion1/HBlevelupdate?:iid=1
https://phw.nhs.wales/services-and-teams/child-measurement-programme/cmp-2018-19/
https://statswales.gov.wales/Catalogue/National-Survey-for-Wales/Population-Health/Adult-Lifestyles/adultlifestyles-by-healthboard-from-202021
https://statswales.gov.wales/Catalogue/National-Survey-for-Wales/Population-Health/Adult-Lifestyles/adultlifestyles-by-healthboard-from-202021
https://uk-air.defra.gov.uk/data/exceedance?f_exceedence_id=S3&f_year_start=2015&f_year_end=2021&f_group_id=nondefraaqmon&f_region_reference_id=5&f_parameter_id=NO2&f_sub_region_id=394&f_output=screen&action=exceedance4&go=Submit
https://uk-air.defra.gov.uk/data/exceedance?f_exceedence_id=S3&f_year_start=2014&f_year_end=2021&f_group_id=nondefraaqmon&f_region_reference_id=5&f_parameter_id=NO2&f_sub_region_id=411&f_output=screen&action=exceedance4&go=Submit

Trefniadau llywodraethu ac adrodd 

 

Byddwn yn adrodd yn rheolaidd ar gynnydd rhaglen strategol Llunio Iechyd ein Poblogaeth i’r Dyfodol. Mae hyn yn cynnwys wrth Fwrdd Rheolwyr 

Gweithredol BIP Caerdydd a’r Fro, a’r Pwyllgor Strategaeth a Chyflawni; cyfarfod perfformiad iechyd y cyhoedd mewnol rheolaidd; ac i fforymau allanol fel y 

bo’n berthnasol, megis y Byrddau Gwasanaethau Cyhoeddus yng Nghaerdydd a Bro Morgannwg. 

Byddwn yn adrodd ar gynnydd yn erbyn y cerrig milltir cyflawni a nodir yn yr Atodiad a’r canlyniadau lefel poblogaeth, uchod. 

Cynhelir cofrestr risg adrannol a’i hadolygu’n rheolaidd, gyda risgiau sylweddol yn cael eu huwchgyfeirio i gofrestri risg y BIP neu ICC, fel y bo’n briodol. 

Atodiad: prosiectau system graidd - cynlluniau ar gyfer 22-23 

 

Bydd y crynodebau sy’n dilyn yn parhau i esblygu yn ystod 22-23, gan adlewyrchu unrhyw newidiadau yng nghyd-destun y pandemig parhaus.  

Cerrig milltir allweddol ar gyfer 22-23   

Cerrig milltir allweddol ar gyfer 22-23   

Mynd i’r afael ag anghydraddoldebau yn systematig 

Pwysau iach: Symud Mwy, Bwyta’n Iach 

Brechu ac imiwneiddio 

Amgylchedd cynaliadwy ac iach  

Rhaglenni a argymhellir gan King’s Fund   

 

 


